
Áki Bertholdsen

– Tað skal bera til at taka 
søluloyvið frá handlum og 
kioskum, sum selja sigarettir 
til ung undir 18 ár.

Tað heldur Pál Weihe, 
formaður í Fólkaheilsuráð­
num.

Hetta er eisini eitt av 
teimum sjey tilmælinum 
frá Fólkaheilsuráðnum til 
politiska myndugleikan og 
sum vit vísa á í aðrari grein 
her á síðuni.

Hann heldur, at skulu 
vit tosa um at fyribyrgja, at 

tey ungu yvirhøvur fara at 
roykja, eru tað nøkur ávís 
átøk, sum høvdu munað 
rættiliga væl.

Eitt av hesum átøkum er, 
at vit tryggja okkum, at tey 
ungu ikki sleppa at keypa 
tubbakk yvirhøvur.

– Tað sær tíverri út til, at 
tað sleppa tey í dag, hóast 
tað er ólógligt at selja ung­
um undir 18 ár sigarettir, 
staðfestir hann.

Hann vísir á, at kanningar 
hava staðfest, at 20% av teim­
um ungu í níggjunda flokki, 
roykja.

Hjá honum er tað ein 
greið ábending um, at tey fáa 
sigarettir til keyps.

– Tá ið so stórur partur av 
ungdóminum roykir, kann 
tað ikki alt samalt vera siga­
rettir, tey fáa ella stjala frá 
foreldrum ella fáa frá øðrum, 
sum eru yvir 18 ár.

Serligt loyvi
Hann sigur, at ein háttur at 
bast hesum, kundi verið at 
skipa søluna av tubbakki 
akkurát, sum sølan av rús­
drekka er skipað.

– Tað merkir, at kioskir og 

Eg eri samdur í fleiri av 
teimum tilmælum, sum 
Fólkaheilsuráðið hevur giv­
ið okkum fyri at avmarka 
royking.

Tað staðfestir Karsten 
Hansen, landsstýrismaður 
í heilsumálum.

Hann er eisini sannførdur 
um, at tað er neyðugt at seta 
tiltøk í verk fyri at avmarka 
royking.

– Vandin av at roykja er 

væl og virðiliga skjalprógv­
aður og tað kostar sam­
felagnum ótaldar milliónir 
at viðgera fylgissjúkur av 
royking.

– Fyri ikki um at tala tær 
menniskjansligu og sam­
felagsligu avleiðingarnar 
ið standast av at fólk hava 
ringa heilsu og doyggja alt 
ov tíðliga av royking.

Hann hevur ikki enn 
fingið tilmælini frá Fólka­

heilsuráðnum, men hann er 
kunnaður um tey á fundi.

Og hann tekur undir við 
fleiri av teimum.

Men hann dugir ikki enn 
at siga, hvørji tiltøk, hann 
fer at seta í verk og, hvat 
politisk undirtøka fæst 
fyri.

Tað fer hann nú at brúka 
ta næstu tíðina upp á við­
gera.

Men royking er eitt 

umstrítt evni og Karsten 
Hansen heldur, at tað er 
neyðugt at brúka ta neyð­
ugu tíðina at fáa undirtøku 
fyri tiltøkum, sum avmarka 
royking.

– Eg fari at reisa spurn­
ingin í samgonguni um 
at seta tiltøk í verk fyri at 
avmarka royking, tí tað 
er avgjørt neyðugt, sigur 
Karsten Hansen.

Eisini Bjørn Kalsø, lands­

stýrismaður í mentamálum 
heldur, at vit eiga at taka 
roykingina í stórum álvara.

Eisini hann bíðar eftir 
at fáa tilmælini frá Fólka­
heilsuráðnum.

– Tað hevur stóran týdn­
ing, at vaksin eru góðar fyri­
myndir hjá børnunum, stað­
festir hann.

Hinvegin heldur hann 
eisini, at góð upplýsing, eig­
ur at verða ein partur í átak­

inum ímóti royking.
Hinvegin ivast hann held­

ur ikki í, at lærarar og náms­
frøðingar eru serstakliga 
varnir í sambandi við royk­
ing og ansa eftir ikki at 
standa og guva upp í eyguni 
á børnunum.

Men fyrrenn hann hevur 
sæð og viðgjørt tilmælini, 
dugir hann ikki at siga, 
hvørji tiltøk eiga at verða 
sett í verk.

Tiltøk setast í verk
at avmarka royking

Royking

Skulu missa loyvið 
at selja sigarettir
ROYKING Handlar og kioskir, sum verða tikin fyri 
at selja sigarettir til ung undir 18 ár, skulu missa 
loyvi at sela tubbakk, heldur Fólkaheilsuráðið

Tá ið so stórur partur av ung­
dóminum roykir, kann tað ikki alt 
samalt vera sigarettir, tey fáa
ella stjala frá foreldrum 


